
oftasaš girje.






damditti go i mikkege giellasid boađe duotvuođast.

22 Gi giellastalle læ, æreb go son, gutte biettal, atte Jesus dat Kristus læ? Dat de læ antikristus, son, gutte ače ja barne biettalægje læ.

23 Gutte barne biettal, i sustge læk ačče. Gutte barne dovdast, sustgis maida ačče læ.

24 Maid di dalle algost gullam læppet, orrus dat sistadek. Jos dat, maid algost di læppet gullam, din sist orro, de barne sist ja ače sist di orrobættet.

25 Ja dat læ dat loppadussa, maid son migjidi celki, dat aǥalaš ællem.

26 Dam digjidi čallam læm sin ditti, guđek din fillijek.

27 Ja dat vuoidadus, maid di sust læppet vuosstaivalddam, din sist læ, ja æppet di darbaš guđege ærra oapatægje; mutto nuftgo dat vuoidadus digjidi buok oapat, ja duot læ, ja i guđege lakkai duššalaš, de orrot su sist, nuftgo dat digjidi oapatam læ.

28 Ja dal, manačidam! bissot su sist, vai, go son almostuvvu, mi dalle dorvo anašeimek, ja amamek sust hæppad vuollai mi dakkujuvvut su boađededines.

29 Jos dist dat dietto læ, atte son vanhurskes læ, de di diettebættet, atte juokkaš, gutte vanhurskesvuođa dakka, sust læ rieǥadam.



3. Kapittal.




1 Gæččat, man stuorra rakisvuođa ačče migjidi læ čajetam, atte Ibmel mannan mi galggap goččujuvvut! De damditti mailbme i dieđe min, go dat su i dieđe.

